
«Югары Ослан муниципаль районының «Яр буе Морквашы авыл җирлеге» һәм «Октябрь авыл җирлеге» муниципаль берәмлекләре территорияләре чикләрен үзгәртү һәм «Югары Ослан  муниципаль  районы» муниципаль берәмлегенең  һәм аның составындагы муниципаль берәмлекләрнең территорияләре чикләрен  билгеләү һәм аларның статусы турында»  Татарстан Республикасы  Законына үзгәрешләр кертү хакында» Татарстан Республикасы законы проектына аңлатма язуы

«Югары Ослан муниципаль районының «Яр буе Морквашы авыл җирлеге» һәм «Октябрь авыл җирлеге» муниципаль берәмлекләре территорияләре чикләрен үзгәртү һәм «Югары Ослан  муниципаль  районы» муниципаль берәмлегенең  һәм аның составындагы муниципаль берәмлекләрнең территорияләре чикләрен  билгеләү һәм аларның статусы турында»  Татарстан Республикасы  Законына үзгәрешләр кертү хакында» Татарстан Республикасы законы проекты «Татарстан Республикасы Югары Ослан муниципаль районы» муниципаль берәмлегене   составына керүче «Октябрь авыл җирлеге» һәм  «Яр буе Морквашы авыл җирлеге» муниципаль берәмлекләре территорияләренең чиктәш чикләрен үзгәртү максатында әзерләнде.  
Муниципаль берәмлекләрнең аерым территорияләре чикләрен үзгәртү турындагы мәсьәләне хәл итү максатларында “Россия Федерациясендә җирле үзидарәне оештыруның гомуми принциплары турында” 2003 елның 6 октябрендәге 131-ФЗ номерлы федераль закон (алга таба – 131-ФЗ номерлы Федераль закон) таләпләрен үтәү йөзеннән,  «Яр буе Морквашы авыл җирлеге» һәм «Октябрь авыл җирлеге» муниципаль берәмлекләрендә гавами тыңлаулар үткәрелде. Фикер алышулар нәтиҗәләре буенча муниципаль берәмлекләр чикләрне үзгәртү турындагы инициативаны хупладылар. Күрсәтелгән муниципаль берәмлекләрнең вәкиллекле органнары  тарафыннан тиешле карарлар кабул ителде. Димәк, законнарда каралган процедуралар үтәлде. 
Чикләрне тасфирлауда төгәллек кирәклеге Татарстан Республикасы муниципаль берәмлекләре чикләре турында белешмәләрне кадастр исәбенә кую эшләрен башкару нәтиҗәсендә барлыкка килүен хәбәр итте, Югары Ослан районы Яр буе Морквашы авыл җирлегендәге   Никольский торак пункты чикләренең Октябрь авыл җирлеге чигенә керү факты  ачыкланды. 
Югарыда бәян ителгәннәрне исәпкә алып, Югары Ослан муниципаль районы Советы Татарстан Республикасы  Дәүләт Советына әлеге закон проектын кертә. 
Закон проектында түбәндәгеләр тәкъдим ителә:
· «Югары Ослан муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законының 1 нче кушымтасы булып торган «Югары Ослан муниципаль районы» муниципаль берәмлегенең һәм аның составындагы муниципаль берәмлекләр чикләренең карта-схемасын яңа редакциядә бәян итү;
· Татарстан Республикасы  Законының 14 нче кушымтасы булып торган “Яр буе Морквашы авыл җирлеге” муниципаль берәмлеге территориясенең чиген картографик тасвирлауны яңа редакциядә бәян итү;
· Татарстан Республикасы  Законының 17 нче кушымтасы булып торган “Октябрь авыл җирлеге” муниципаль берәмлеге территориясенең чиген картографик тасвирлауны яңа редакциядә бәян итү. 
          Закон кабул итү Татарстан Республикасы бюджетыннан өстәмә чыгымнар таләп итми.  
